
Tagsima B

A.L. 156 tal-2017

ATT DWAR L-IMPIEGI U R-RELAZZJONUJIET
INDUSTRIJALI
(KAP. 452)

Ordni tal-2017 ta’ Standard Nazzjonali dwar il-Leave ta’
Prokreazzjoni Medikament Assistita

BIS-SAHHA tas-setghat moghtija bl-artikolu 4 tal-Att dwar I-
Impiegi u r-Relazzjonijiet Industrijali, il-Ministru ghad-Djalogu
So¢jali, Affarijiet tal-Konsumatur u Libertajiet Civili ghamlet 1-ordni
li gej:

1. (1) It-titolu ta’ dan l-ordni hu 1-Ordni tal-2017 ta’
Standard Nazzjonali dwar il-Leave ta’ Prokreazzjoni Medikament
Assistita.

(2) L-ghan ta’ dan l-ordni huwa li jistabbilixxi htigiet minimi
li jinghata perjodu ta’ /eave mhallas lill-impjegati 1i jghaddu mill-
process ta’ prokreazzjoni medikament assistita kemm jekk dan isir
Malta jew barra minn Malta.

(3) Dan l-ordni huwa applikabbli minghajr pregudizzju ghall-
introduzzjoni u l-implimentazzjoni ta’ dispozizzjonijiet aktar
favorevoli fi ftehim kollettiv jew ftehim iehor 1i jkun sar bejn il-
principal u I-impjegat.

2. (D) F’dan l-ordni, sakemm ir-rabta tal-kliem ma
tehtiegx xort’ohra:

"I-Att" tfisser Att dwar l-Impiegi u r-Relazzjonijiet Industrijali;

"genituri prospettivi" tfisser iz-zewg persuni li huma maghquda
fiz-zwieg, f’unjoni ¢ivili, f’koabitazzjoni jew li jkunu lahqu I-eta
magguri u huma f’relazzjoni stabbli ma’ xulxin;

"prokreazzjoni medikament assistita" tfisser li I-process, li bih
embriju jizviluppa wara l-gbir flimkien ta’ gameti, li process kien
ikun meghjun u assistit b’mezzi li jmorru lil hinn mill-hidmiet ta’
processi naturali u 1i jinkludi tipi kollha ta’ intervent, kemm jekk
ikunu intrakorporali jew ekstrakorporali li jghinu I-gbir flimkien ta’
gameti, u l-impjant taghhom jew Il-impjant tal-embriju li seta’
jizviluppa minn dan l-intervent fis-sistema riproduttiva tar-ricevitur.

(2) Bla hsara ghad-dispozizzjonijiet tas-subartikolu (1),
termini u espressjonijiet uzati f’dan l-ordni ta’ standard nazzjonali,

Leave ghal
Prokreazzjoni
medikament
assistita.

kemm-il darba l-kuntest ma jitlobx mod iehor, ghandhom l-istess
tifsira moghtija lilhom fl-Att.

3. (1 Il-genituri prospettivi li jghaddu mill-process ta’
prokreazzjoni medikament assistita ghandhom ikunu intitolati ghal
mitt siegha /leave bejniethom ghall-prokreazzjoni medikament
assistita bi hlas shih, liema /eave ghandu jkun imhallas mill-prin¢ipal.

(2) Leave ghall-prokreazzjoni medikament assistita ghandu
jkun utilizzat fi kwalunkwe hin matul il-process ta’ prokreazzjoni
medikament assistita:

[zda I-genitur prospettiv li qed jagixxi bhala r-ricevitur se
jkun intitolat ghal sittin siegha leave, filwaqt li I-genitur prospettiv 1-
iehor ser jkun intitolat ghal erbghin siegha /eave:

[zda ukoll m’hemm xejn 1i jipprekludi lill-genituri
prospettivi li jutilizzaw is-sighat imsemmija tal-/eave b’mod mhux
kontinwu:

Izda finalment l-intitolament ghal mitt siegha ta’ leave
ghall-prokreazzjoni medikament assistita bi hlas shih ghandu jinghata
ghal kull process ta’ prokreazzjoni medikament assistita, sa massimu
ta’ tliet processi.

(3) Leave ghal prokreazzjoni medikament assistita moghti
minn dan l-ordni ghandu jigi utilizzat kif gej:

(a) jekk wiehed biss mill-genituri prospettivi qieghed
fl-impjieg matul il-process ta’ prokreazzjoni medikament
assistita:

(1) sittin siegha leave se jitgawdew mill-genitur
prospettiv li ged jagixxi ta’ ricevitur;

(i1)) erbghin siegha leave se jitgawdew mill-
genitur prospettiv 1i mhux ged jagixxi bhala ricevitur;

(b) jekk iz-zewg genituri prospettivi ghandhom
impjieg kemm jekk ghandhom il-prin¢ipal differenti u kemm
jekk huwa l-istess wiehed, matul il-process ta’ prokreazzjoni
medikament assistita, il-leave jista’ jitgawda simultanjament
miz-zewg genituri prospettivi.

(4) Ghandha tkun ir-responsabbilta tal-impjegat li fit-termini
ta’ dan l-ordni se jkun il-genitur prospettiv, 1i jitlob leave ghal
prokreazzjoni medikament assistita, biex jipprovdi prova lill-
principal dwar jekk huwiex ir-ricevitur jew le, u prova dwar l-istatus



tal-impjieg tal-genitur prospettiv l-iehor.

4. (1) Kull impjegat 1i huwa genitur prospettiv u ghandu
l-intenzjoni li juza l-leave ghall-prokreazzjoni medikament assistita
ghandu jinnotifika bil-miktub lill-prin¢ipal bid-data jew dati meta
huwa bi hsiebu juza t-tali intitolament.

(2) In-notifika msemmija f’dan l-artikolu ghandha tinkludi
certifikazzjoni bil-miktub mit-tabib mediku responsabbli mill-
procedura tal-prokreazzjoni medikament assistita.

(3) In-notifika msemmija f’dan l-artikolu ghandha tinghata
lill-prin¢ipal mill-inqas gimghatejn qabel l-utilizzazzjoni tal-/eave
ghall-prokreazzjoni medikament assistita jibda, safejn ikun
ragonevolment prattikabbli.

5. F’dawk il-kazijiet fejn il-genitur prospettiv jixtieq jiehu I-
leave ghall-prokreazzjoni medikament assistita b’mod mhux
kontinwu fit-termini tal-ewwel proviso tal-artikolu 3(1), ghandu
jipprezenta lill-prin¢ipal certifikazzjoni rilevanti kull darba li jixtieq
jiehu parti minn dan il-leave, u din i¢-certifikazzjoni ghandha
tintbaghat lill-prin¢ipal mill-inqas jumejn tax-xoghol qabel kull parti
tal-leave jibda.

6. Il-leave ghall-prokreazzjoni medikament assistit ghandu
jigi moghti indipendentement u irrispettivament minn kwalunkwe tipi
ohra ta’ /eave moghtija mill-Att jew minn kwalunkwe legislazzjoni
maghmula tahtu.

7. Impjegat li huwa genitur prospettiv u li bi hsiebu jew se
jiehu 1-leave skont it-termini ta’ dan l-ordni ma jistax jigi imkecci
mill-princ¢ipal ghar-raguni li ghandu I-intenzjoni jew li se jiehu dan il-
leave.

8. Kull persuna li tikser id-dispozizzjonijiet ta’ dan l-ordni
tkun hatja ta’ reat u tehel, meta tinstab hatja, multa ta’ mhux inqas
minn hames mitt euro (€500).

